
Монгол Улсын Их Хурлын 2018 оны хаврын ээлжит чуулганы
Эдийн засгийн байнгын хорооны 6 дугаар сарын 28-ны өдөр
/Пүрэв гараг/-ийн хуралдааны гар тэмдэглэл
 

Эдийн засгийн байнгын хорооны дарга Д.Дамба-Очир ирц, хэлэлцэх асуудлын дарааллыг танилцуулж, хуралдааныг даргалав. 
 

Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 16 цаг 35 минутад Төрийн ордны “Жанжин Д.Сүхбаатар” танхимд эхлэв. 
 
Чөлөөтэй: Л.Болд, Ж.Ганбаатар, Я.Содбаатар;
Тасалсан: Х.Болорчулуун.
 

Нэг. “Тавантолгойн нүүрсний ордын үйл ажиллагааг эрчимжүүлэх талаар авах зарим арга хэмжээний тухай” Улсын Их Хурлын тогтоолын төсөл /Засгийн газар 2018.05.15-ны өдөр өргөн мэдүүлсэн, эцсийн хэлэлцүүлэг/
 
Хэлэлцэж буй асуудалтай холбогдуулан Уул уурхай, хүнд үйлдвэрийн яамны сайд Д.Сумъяабазар, Уул уурхай, хүнд үйлдвэрийн яамны Уул уурхайн бодлогын газрын дарга Б.Дэлгэржаргал, Уул уурхай, хүнд үйлдвэрийн сайдын зөвлөх М.Дагва, Т.Цогтбаяр, Уул уурхай, хүнд үйлдвэрийн яамны Санхүүгийн хэлтсийн дарга М.Аясгалан, “Эрдэнэс Тавантолгой” хувьцаат компанийн гүйцэтгэх захирал Б.Ганхуяг нар оролцов. 
 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн нар байлцав. 
 

“Тавантолгойн нүүрсний ордын үйл ажиллагааг эрчимжүүлэх талаар авах зарим арга хэмжээний тухай” Улсын Их Хурлын тогтоолын төслийг эцсийн хэлэлцүүлэгт бэлтгэсэн талаарх ажлын хэсгээс гаргасан танилцуулгыг ажлын хэсгийн ахлагч, Улсын Их Хурлын гишүүн Б.Баттөмөр танилцуулав. 
 

Ажлын хэсгээс гаргасан танилцуулгатай холбогдуулан Улсын Их Хурлын гишүүдээс асуулт, санал гараагүй болно. 
 

“Тавантолгойн нүүрсний ордын үйл ажиллагааг эрчимжүүлэх талаар авах зарим арга хэмжээний тухай” Улсын Их Хурлын тогтоолын төслийг эцсийн хэлэлцүүлэгт бэлтгэсэн талаарх ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
 
Д.Дамба-Очир: - 1. Тогтоолын төслийн 1 дэх заалтын 5 дахь дэд заалтыг доор дурдсанаар өөрчлөн найруулж, дугаарыг нь өөрчлөх: 
 
“6. Энэ тогтоолын 1 дэх заалтын 1 дэх дэд заалтад тусгагдсан биржээр арилжаалах бэлтгэл ажлыг хууль тогтоомжид нийцүүлэн зохион байгуулж, 2018 онд багтаан Улсын Их Хуралд танилцуулах”, шаардлагатай бол холбогдох хууль тогтоомжид нэмэлт, өөрчлөлт оруулж Улсын Их Хуралд өргөн мэдүүлэх гэсэн саналыг дэмжье гэсэн санал хураалт явуулъя. 
 
Зөвшөөрсөн: 
11
Татгалзсан: 

0
Бүгд: 


11
100 хувийн саналаар дэмжигдлээ. 
 
2. Тогтоолын төслийн 2 дахь заалтаас “Улсын Их Хурлын 2010 оны 39 дүгээр тогтоолын 1 дэх заалтын 3 дахь дэд заалтыг хүчингүй болгох” гэснийг хасч, тогтоолын төслийн 2 дахь заалтыг “Эрдэнэс Тавантолгойгийн” гэсний дараа “Улсын Их Хурлын 2010 оны 39 дүгээр тогтоолын 1 дэх заалтын 3 дахь дэд заалтыг “Ирээдүйн өв сангийн тухай хууль батлагдсантай нийцүүлэн Монгол Улсын Үндсэн хуулийн Зургаадугаар зүйлийн 6.1 дэх хэсгийг хэрэгжүүлэх хүрээнд “Эрдэнэс Монгол” хязгаарлагдмал хариуцлагатай компанийн 34-өөс доошгүй хувийг нийт иргэд эзэмших, нийтийн эзэмшлийн компани болгон өөрчлөн зохион байгуулах асуудлыг судалж, холбогдох хууль тогтоомжийн төслийг боловсруулж, Улсын Их Хуралд өргөн мэдүүлэх” гэж өөрчлөх саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн Б.Жавхлангийн тавьсан асуултад Уул уурхай, хүнд үйлдвэрийн сайдын зөвлөх Т.Цогтбаяр хариулж, тайлбар хийв. 
 
Зөвшөөрсөн: 
10
Татгалзсан: 

1
Бүгд: 


11
90.9 хувийн саналаар дэмжигдлээ. 
 
Байнгын хорооноос гарах дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Б.Баттөмөр танилцуулахаар тогтов. 
 

Уг асуудлыг 16 цаг 45  минутад хэлэлцэж дуусав. 
 
Хоёр. “Төрөөс төмөр замын тээврийн талаар баримтлах бодлого батлах тухай” Улсын Их Хурлын 2010 оны 32 дугаар тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төсөл /Засгийн газар 2018.06.18-ны өдөр өргөн мэдүүлсэн, анхны хэлэлцүүлэг/
 
Хэлэлцэж буй асуудалтай холбогдуулан Зам, тээврийн хөгжлийн сайд Ж.Бат-Эрдэнэ, Зам, тээврийн хөгжлийн дэд сайд Б.Цогтгэрэл, Зам, тээврийн хөгжлийн яамны Бодлого, төлөвлөлтийн газрын дарга Р.Мэргэн, Зам, тээврийн хөгжлийн яамны Төмөр зам, далайн тээврийн бодлогын хэрэгжилтийг зохицуулах газрын ахлах мэргэжилтэн Б.Лхагвасүрэн нар байлцав. 
 
Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх нар байлцав. 
 
“Төрөөс төмөр замын тээврийн талаар баримтлах бодлого батлах тухай” Улсын Их Хурлын 2010 оны 32 дугаар тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаарх ажлын хэсгээс гаргасан санал, дүгнэлтийг Улсын Их Хурлын гишүүн Б.Ундармаа танилцуулав.
 

Улсын Их Хурлын гишүүн Б.Дэлгэрсайхан горимын саналыг гаргав. 
 
Д.Дамба-Очир: - Улсын Их Хурлын гишүүн Б.Дэлгэрсайханы гаргасан, “Төрөөс төмөр замын тээврийн талаар баримтлах бодлого батлах тухай” Улсын Их Хурлын 2010 оны 32 дугаар тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийг анхны хэлэлцүүлгээр батлуулах нь  зүйтэй гэсэн горимын саналыг дэмжье гэсэн санал хураалт явуулъя. 
 
Зөвшөөрсөн: 
11
Татгалзсан: 

0
Бүгд: 


11
100 хувийн саналаар горимын санал дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Б.Ундармаа танилцуулахаар тогтов. 
 
Уг асуудлыг 16 цаг 50  минутад хэлэлцэж дуусав. 
 
Гурав. “Төрөөс иргэний нисэхийн салбарт 2020 он хүртэл баримтлах бодлого”-д өөрчлөлт оруулах тухай Улсын Их Хурлын тогтоолын төсөл /Засгийн газар 2018.06.18-ны өдөр өргөн мэдүүлсэн, анхны хэлэлцүүлэг/
 
Хэлэлцэж буй асуудалтай холбогдуулан Зам, тээврийн хөгжлийн сайд Ж.Бат-Эрдэнэ, Зам, тээврийн хөгжлийн дэд сайд Б.Цогтгэрэл, Зам, тээврийн хөгжлийн яамны Төрийн нарийн бичгийн дарга Ж.Бат-Эрдэнэ, Зам, тээврийн хөгжлийн яамны Агаарын тээврийн бодлогын хэрэгжилтийг зохицуулах хэлтсийн дарга С.Мөнхнасан, Иргэний нисэхийн ерөнхий газрын дарга Л.Бямбасүрэн нар оролцов. 
 
Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх нар байлцав. 
 
“Төрөөс иргэний нисэхийн салбарт 2020 он хүртэл баримтлах бодлого”-д өөрчлөлт оруулах тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаарх ажлын хэсгээс гаргасан санал, дүгнэлтийг Улсын Их Хурлын гишүүн М.Оюунчимэг танилцуулав.
 
Улсын Их Хурлын гишүүн М.Оюунчимэг горимын саналыг гаргав. 
 
Д.Дамба-Очир: - “Төрөөс иргэний нисэхийн салбарт 2020 он хүртэл баримтлах бодлого” батлах тухай Улсын Их Хурлын 2013 оны 18 дугаар тогтоолын хавсралтад өөрчлөлт оруулах тухай Улсын Их Хурлын тогтоолын төслийг анхны хэлэлцүүлгээр батлуулах нь зүйтэй гэсэн горимын саналыг дэмжье гэсэн санал хураалт явуулъя. 
 
Зөвшөөрсөн: 
11
Татгалзсан: 

0
Бүгд: 


11
100 хувийн саналаар горимын санал дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн М.Оюунчимэг танилцуулахаар тогтов. 
 

Хуралдаан 20 минут үргэлжилж, 19 гишүүнээс 15 гишүүн ирж, 78.9  хувийн ирцтэйгээр 16 цаг 55 минутад өндөрлөв. 

МОНГОЛ УЛСЫН ИХ ХУРЛЫН
2018 ОНЫ ХАВРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 6 ДУГААР САРЫН 28-НЫ ӨДӨР /ПҮРЭВ ГАРАГ/-ИЙН
ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Хуралдаан 16 цаг 35 минутад эхлэв. 
 

Д.Дамба-Очир: - Ирц 52.6 хувьтай байна. Өнөөдрийн Байнгын хорооны хуралдааны ажиллагааг эхлүүлье. 
 

Байнгын хорооны хуралдаанд 3 асуудал хэлэлцэнэ. “Тавантолгойн нүүрсний ордын ажиллагааг эрчимжүүлэх талаар авах зарим арга хэмжээний тухай” Улсын Их Хурлын тогтоолын төсөл. Эцсийн хэлэлцүүлэг. 
 

Төрөөс иргэний нисэхийн тулаар баримтлах бодлого батлах тухай Улсын Их Хурлын 2013 оны 18 дугаар тогтоолын хавсралтад өөрчлөлт оруулах тухай Улсын Их Хурлын тогтоолын төсөл. Анхны хэлэлцүүлгийг явуулна. 
 

“Төрөөс төмөр замын тээврийн талаар баримтлах бодлого батлах тухай” Улсын Их Хурлын 2010 оны 32 дугаар тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн анхны хэлэлцүүлгийг явуулна. 
 

Гурван асуудалтай байна. Хэлэлцэх гэж байгаа асуудалтай холбогдуулж асуух асуулттай гишүүд байна уу? Алга байна. Эхнийхээ асуудлыг хэлэлцээд явъя. 
 
Нэг. “Тавантолгойн нүүрсний ордын үйл ажиллагааг эрчимжүүлэх талаар авах зарим арга хэмжээний тухай” Улсын Их Хурлын тогтоолын төсөл /Засгийн газар 2018.05.15-ны өдөр өргөн мэдүүлсэн, эцсийн хэлэлцүүлэг/
 

“Тавантолгойн нүүрсний ордын үйл ажиллагааг эрчимжүүлэх талаар авах зарим арга хэмжээний тухай” Улсын Их Хурлын тогтоолын төслийн эцсийн хэлэлцүүлэгт бэлтгэсэн талаар ажлын хэсгийн танилцуулгыг сонсоно. 
 

Ажлын хэсгийн ахлагч, Улсын Их Хурлын гишүүн Б.Баттөмөр гишүүнийг танилцуулахыг урьж байна. Б.Баттөмөр гишүүн. 
 

Б.Баттөмөр: - “Тавантолгойн нүүрсний ордын үйл ажиллагааг эрчимжүүлэх талаар авах зарим арга хэмжээний тухай” Улсын Их Хурлын тогтоолын төслийг ажлын хэсэг сая хуралдаж энэ асуудлыг авч хэлэлцлээ. 
 

Ажлын хэсгийн хуралд Улсын Их Хурлын гишүүн Б.Жавхлан, З.Нарантуяа, Г.Тэмүүлэн, Л.Мөнхбаатар, Б.Баттөмөр нар оролцож санал бодлоо хэлж санал хураалт явууллаа. 
 

Уг санал хураалтаар хоёр асуудал оруулсан. Хоёр асуудлыг олонхийн саналаар дэмжсэн. 
 

Нэгдүгээрт нь, Тогтоолын төслийн 1 дэх заалтын 5 дахь дэд заалтыг доор дурдсанаар өөрчлөн найруулж, дугаарыг нь өөрчлөх гэж. 
 
“6. Энэ тогтоолын 1 дэх заалтын 1 дэх дэд заалтад тусгагдсан биржээр арилжаалах бэлтгэл ажлыг хууль тогтоомжид нийцүүлэн зохион байгуулж, 2018 онд багтаан Улсын Их Хуралд танилцуулах”, шаардлагатай бол холбогдох хууль тогтоомжид нэмэлт, өөрчлөлт оруулж Улсын Их Хуралд өргөн мэдүүлэх” гэсэн ийм санал бол олонхийн санал авлаа. 
 
Хоёр дахь нь, Тогтоолын төслийн 2 дахь заалтаас “Улсын Их Хурлын 2010 оны 39 дүгээр тогтоолын 1 дэх заалтын 3 дахь дэд заалтыг хүчингүй болгох” гэснийг хасч, тогтоолын төслийн 2 дахь заалтыг “Эрдэнэс Тавантолгойгийн” гэсний дараа “Улсын Их Хурлын 2010 оны 39 дүгээр тогтоолын 1 дэх заалтын 3 дахь дэд заалтыг “Ирээдүйн өв сангийн тухай хууль батлагдсантай нийцүүлэн Монгол Улсын Үндсэн хуулийн Зургаадугаар зүйлийн 6.1 дэх хэсгийг хэрэгжүүлэх хүрээнд “Эрдэнэс Монгол” хязгаарлагдмал хариуцлагатай компанийн 34-өөс доошгүй хувийг нийт иргэд эзэмших, нийтийн эзэмшлийн компани болгон өөрчлөн зохион байгуулах асуудлыг судалж, холбогдох хууль тогтоомжийн төслийг боловсруулж, Улсын Их Хуралд өргөн мэдүүлэх” гэж өөрчлөх гэсэн санал бас олонхийн саналыг авлаа. 
 
За их баярлалаа. Хэлэлцэж шийдвэрлэж өгнө үү. 
Д.Дамба-Очир: - Хэлэлцэж байгаа асуудалтай холбогдуулж ажлын хэсгийг танилцуулъя. Уул уурхай, хүнд үйлдвэрийн яамны сайд Д.Сумъяабазар, Б.Дэлгэржаргал Уул уурхай, хүнд үйлдвэрийн яамны Уул уурхайн бодлогын газрын дарга, М.Дагва Уул уурхай, хүнд үйлдвэрийн сайдын зөвлөх, М.Аясгалан Уул уурхай, хүнд үйлдвэрийн яамны Санхүүгийн хэлтсийн дарга, Б.Ганхуяг “Эрдэнэс Тавантолгой” хувьцаат компанийн гүйцэтгэх захирал зэрэг хүмүүс оролцож байна. 
 
Төсөл санаачлагч болон ажлын хэсгийн танилцуулгаас асуух асуулттай гишүүд байвал нэрсээ өгье. Алга байна. Санал хураалт явуулна. Зарчмын зөрүүтэй саналын томьёолол. 
 
Нэг. Тогтоолын төслийн 1 дэх заалтын 5 дахь дэд заалтыг доор дурдсанаар өөрчлөн найруулж, дугаарыг нь өөрчлөх: 
 
“6. Энэ тогтоолын 1 дэх заалтын 1 дэх дэд заалтад тусгагдсан биржээр арилжаалах бэлтгэл ажлыг хууль тогтоомжид нийцүүлэн зохион байгуулж, 2018 онд багтаан Улсын Их Хуралд танилцуулах”, шаардлагатай бол холбогдох хууль тогтоомжид нэмэлт, өөрчлөлт оруулж Улсын Их Хуралд өргөн мэдүүлэх”. Санал хураалт явуулъя. Т.Аюурсайхан гишүүний санал. 
 
Уг санал 100 хувиар дэмжигдэж байна. 
 
Дараагийн санал. Хоёр. Тогтоолын төслийн 2 дахь заалтаас “Улсын Их Хурлын 2010 оны 39 дүгээр тогтоолын 1 дэх заалтын 3 дахь дэд заалтыг хүчингүй болгох” гэснийг хасч, тогтоолын төслийн 2 дахь заалтыг “Эрдэнэс Тавантолгойгийн” гэсний дараа “Улсын Их Хурлын 2010 оны 39 дүгээр тогтоолын 1 дэх заалтын 3 дахь дэд заалтыг “Ирээдүйн өв сангийн тухай хууль батлагдсантай нийцүүлэн Монгол Улсын Үндсэн хуулийн Зургаадугаар зүйлийн 6.1 дэх хэсгийг хэрэгжүүлэх хүрээнд “Эрдэнэс Монгол” хязгаарлагдмал хариуцлагатай компанийн 34-өөс доошгүй хувийг нийт иргэд эзэмших, нийтийн эзэмшлийн компани болгон өөрчлөн зохион байгуулах асуудлыг судалж, холбогдох хууль тогтоомжийн төслийг боловсруулж, Улсын Их Хуралд өргөн мэдүүлэх” гэж өөрчлөх. Б.Жавхлан гишүүн асуултаа тавья. Томьёололтой холбогдуулж.
 
Б.Жавхлан: - Тийм. Би ажлын хэсгээс тодруулах гэсэн юм. Энэ ингээд ороод ирэхээр “Эрдэнэс Монгол” ХХК чинь бол “Эрдэнэс Тавантолгой” ХХК-ийнхаа толгой компани гэж ойлгож байгаа. Зөв үү? Толгой компани нь. Тийм ээ. Больсон юм уу? Хэвээрээ байгаа шүү дээ. Тийм ээ. 
 
Тэгээд ингээд охин компанийнх нь 30.0 хувийг ингээд IPO гаргана гээд ингээд явахаар толгой компанийнх нь бас энэ 34 дээр ийм шийдэл гарахаар хоорондоо энэ яаж нийцэх вэ? Саад болох уу? Эсвэл дэм болох уу? Энэ дээр тодорхой хариулт өгөөч. Чуулган дээр бас асууна шүү. Хариултаа сайн бэлдээрэй. 
 
Д.Дамба-Очир: - 4 номер хариулъя. Ажлын хэсэг. 
 
Т.Цогтбаяр: - Уул уурхайн сайдын зөвлөх Т.Цогтбаяр. “Эрдэнэс Монгол” компани дээр бол өнөөдрийн байдлаар энгийн хувьцаа, давуу эрхийн хувьцаа гарсан яваа. Давуу эрхийн хувьцааг бол 100 хувь иргэд эзэмшиж байгаа. Энэтэй холбоотой бодлого, шийдвэрүүд Засгийн газар дээр одоо ерөнхийдөө энийг шийдээрэй гээд сайдаар ахлуулсан 283 дугаар тогтоол явж байгаа. 283 дугаар тогтоолын хүрээнд давуу эрхийн хувьцааны тоог нэмэгдвэл иргэддээ 100 хувь эзэмшвэл энгийн хувьцаагаа гарга. Энгийн хувьцаагаараа охин компаниуд болох компаниудынхаа хувьцаа руу шилжүүлээ. Шилжүүлж бүртгэ гэсэн энэ танилцуулга одоо хийгдээд явж байгаа. Энэ хүрээндээ бол “Эрдэнэс Тавантолгой” гэдэг компанийн толгой компани бол “Эрдэнэс Монгол” компани хэвээрээ байгаа. 
 
Д.Дамба-Очир: - 4 дэх микрофоныг өгье. Саяны ажлын хэсгийн микрофоныг өгөөдөх. 
 
Т.Цогтбаяр: - Энэ хувь хэмжээг тогтоох асуудлыг судлаад оруулж ир. Энэнээс доошгүй эзэмшүүлэх асуудлаар судлаад оруулж ир гэж байгаа учраас энд бол одоо IPO хийх гэж байгаа дээр асуудал байхгүй. Анхнаасаа одоо хүртэл өнөөдөр Тавантолгой компанийн толгой компани хэвээрээ явж байгаа учраас. Өнөөдөр 55.25 хувийг эзэмшиж байгаа учраас одоогоор бол нөлөөлөх асуудал байхгүй. 
 
Д.Дамба-Очир: - Асуулт асууж дууслаа. Сая би уншчихсан. Санал хураалт явуулъя. Гишүүд ээ. Санал хураалт. Дэмжье гэдгээр санал хураалт явуулъя. 
 
90.9 хувиар уг санал дэмжигдэж байна. 
 
Байнгын хорооны санал, дүгнэлтийг Улсын Их Хурлын нэгдсэн чуулганд Б.Баттөмөр гишүүн танилцуулна. Эхний асуудал дуусаж байна. 
 
Хоёр. “Төрөөс төмөр замын тээврийн талаар баримтлах бодлого батлах тухай” Улсын Их Хурлын 2010 оны 32 дугаар тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төсөл /Засгийн газар 2018.06.18-ны өдөр өргөн мэдүүлсэн, анхны хэлэлцүүлэг/
 
Хоёр дахь асуудал. “Төрөөс төмөр замын тээврийн талаар баримтлах бодлого батлах тухай” Улсын Их Хурлын 2010 оны 32 дугаар тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн анхны хэлэлцүүлгийг одоо явуулна. 
 
Улсын Их Хурлын гишүүн, ажлын хэсгийн ахлагч Б.Ундармаа гишүүнийг танилцуулахыг урьж байна. Б.Ундармаа гишүүн. Дүгнэлтийг. 
 
Б.Ундармаа: - Сая ажлын хэсэг хуралдлаа. Тэгээд ажлын хэсгийн хуралдаанаараа ирц бол бас хангалттай байж, Төрөөс төмөр замын тээврийн талаар баримтлах бодлогыг дэмжих энэ баримт бичгийг бол ажлын хэсэг маань дэмжээд Байнгын хороонд оруулахаар одоо дэмжиж өгсөн. 
 
Горимын санал бас гарсан. Ажлын хэсэг дээр. Б.Дэлгэрсайхан гишүүн. За за. Өөрөө горимын саналаа.
 
Д.Дамба-Очир: - Зарчмын зөрүүтэй саналын томьёолол байхгүй юм байна. Тийм ээ. Горимын санал гаргаж байгаа юм байна. Б.Дэлгэрсайхан гишүүний микрофоныг өгье. 
 
Б.Дэлгэрсайхан: - Ажлын хэсэг дээр ийм горимын санал гаргасан юм. Төрөөс төмөр замын талаар баримтлах бодлогыг оруулж байгаа. Ханги-Зүүнбаян, Эрдэнэт-Хөвсгөлийн төмөр замыг анхны хэлэлцүүлгээр баталж өгөөчээ. Яагаад вэ гэхээр энэ зун зураг төсөл, ажлыг нь эхлүүлэх үүднээс цаг алдахгүйн тулд энийг шийдэж өгөөчээ гэдэг ийм горимын санал гаргаж байгаа юм. 
 
Д.Дамба-Очир: - “Төрөөс төмөр замын тээврийн талаар баримтлах бодлого батлах тухай” Улсын Их Хурлын 2010 оны 32 дугаар тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн анхны хэлэлцүүлгээр нь батлуулах нь зүйтэй гэсэн горимын саналаар санал хураалт явуулъя гишүүд ээ. Санал хураалт. 
 
100 хувиар уг санал дэмжигдэж байна. 
 
Байнгын хорооны санал, дүгнэлтийг чуулганы нэгдсэн хуралдаанд Б.Ундармаа гишүүн танилцуулна. 
 
Дараагийн асуудалдаа оръё. 
 
Гурав. “Төрөөс иргэний нисэхийн салбарт 2020 он хүртэл баримтлах бодлого”-д өөрчлөлт оруулах тухай Улсын Их Хурлын тогтоолын төсөл /Засгийн газар 2018.06.18-ны өдөр өргөн мэдүүлсэн, анхны хэлэлцүүлэг/
 
“Төрөөс иргэний нисэхийн салбарт 2020 он хүртэл баримтлах бодлого” батлах тухай Улсын Их Хурлын 2013 оны 18 дугаар тогтоолын хавсралтад өөрчлөлт оруулах тухай Улсын Их Хурлын тогтоолын төслийн анхны хэлэлцүүлгийг явуулна. 
 
Анхны хэлэлцүүлгийг ажлын хэсгийн ахлагч, Улсын Их Хурлын гишүүн М.Оюунчимэг гишүүн танилцуулна. М.Оюунчимэг гишүүнийг урьж байна. 
 
М.Оюунчимэг: - Байнгын хороон дарга, ажлын хэсэг дээрээ ажлын хэсгийн гишүүн Л.Болдоос яг энэ асуудлыг Эдийн засгийн байнгын хороон дээр хэлэлцэж байхад МИАТ-ийн даргыг заавал байлгаарай гэдэг санал. Тэгээд өөрөө ирнэ гээд тэгсэн. Тэгээд сая дуудсан байгаа юм байна. Одоо бид нарыг шийдчихээр яах бол доо. Аан. Үгүй үгүй. Сая тэгсэн юм. Тийм. 
 
Тэгээд ер нь Байнгын хороон дарга санал хэлээрэй гээд тэгээд байсан. Ерөнхийдөө гишүүдийн 100 хувь бол агаарын тээврийн зах зээлийг үе шаттай чөлөөлөх, тэр нислэгийн давтамжийг суудлын багтаамжтай уялдуулж хийх. Энэ дээр яг тэр зах зээлийн либералчлалыг бий болгох, чагтыг мултлах энэ тэр дээр бол Л.Энх-Амгалан гишүүн, Д.Тэрбишдагва гишүүн, Л.Болд гишүүн бүгд санал нэг байсан. 
 
Зүгээр МИАТ-ийг үндэсний агаарын тээвэрлэгч компаниа энийг далимдуулаад дампууруулах, хүчийг нь сулруулах ийм бодлого барьж болохгүй шүү гэдгийг бол бас анхааруулсан. Тэгээд ерөнхийдөө бас 100 хувь дэмжсэн. 
 
Д.Дамба-Очир: - М.Оюунчимэг гишүүний микрофоныг өгье. Горимын санал гаргая гэж байна. 
 
М.Оюунчимэг: - Тэгээд зарчмын зөрүүтэй санал гараагүй учраас энэ асуудлыг бас анхны хэлэлцүүлгээр нь батлах бололцоотой гэсэн саналыг бас гаргаж байна. 
 
Д.Дамба-Очир: - За гишүүд санал хураалт явуулъя. “Төрөөс иргэний нисэхийн салбарт 2020 он хүртэл баримтлах бодлого” батлах тухай Улсын Их Хурлын 2013 оны 18 дугаар тогтоолын хавсралтад өөрчлөлт оруулах тухай Улсын Их Хурлын тогтоолын төслийг анхны хэлэлцүүлгээр нь батлуулах нь зүйтэй гэсэн горимын саналаар санал хураалт явуулъя. Санал хураалт. 
 
Уг санал 100 хувиар дэмжигдэж байна. 
 
Байнгын хорооны санал, дүгнэлтийг чуулганы нэгдсэн хуралдаан М.Оюучимэг гишүүн танилцуулна. 
 
Өнөөдрийн хэлэлцэх асуудал үүгээр дуусаж байна. Гишүүдэд баярлалаа. 
 

Хуралдаан 20 минут үргэлжилж, 16 цаг 55 минутад өндөрлөв.
 
Дууны бичлэгээс буулгасан:

